
EBB, Errusia, Nor-
vegia eta Ukrania
elkarlanean hasi di-
ra Ozeano Bareko

“kosmodromo” berria
martxan jartzeko. Eta
berria diogu orain arte
ez delako itsasoan sate-
liteak jaurtitzeko edo
koheteak lurruzteko
pistarik jarri, guk dakigu-
larik behintzat. Zehatza-
go, lau lurraldeotako

aeronautika-konpainia
bana petroleo-platafor-
ma zahar bati erabilpen
berri bat emateko elkar-
tu dira eta agidanez, ho-
rrek aukera ezin hobea
eskainiko die teknologia
berriak bertan proba-
tzeko. Besteak beste,
sateliteak ohi baino or-
bita altuagora jaurtitze-
ko modua eskainiko du
kosmodromo berriak,
horretarako Ukranian
garatutako misil-tekno-
logia erabiliko dute.
Horrez gain, lehorretik

urrun ipintzeak ere
abantaila asko ekarriko
ditu, besteak beste hiri-
guneetako kosmodro-
moek sortzen dituzten
poluzio-arazoak ez baiti-
ra hor gertatuko. Pista
berria lanean noiz hasi-
ko den esan ez badute
ere, urtea amaitu aurre-
tik lanen lehen fasea
bukatzea espero dela
iragarri du EEBBetako
Boeing konpainiak, kos-
modromo berriaren
hustiapenaz arduratuko
den enpresak. 

dozein momentu-
tan gerta daitekeela
esatea asko bada
ere, astronomoek

arruntzat jotzen dituzte
unibertsoan gertatzen
diren talkak. Irudian da-
kusaguna fenomeno
“arrunt” horietako bat
da: guregandik 500 mi-
lioi argi-urtera gertatu

den bi galaxien arteko
talka. Hubble zundak
jaso duen irudi horretan
talkak sorrarazi dituen
uhinak ageri dira. Astro-
nomoek uste dutenez,
uhinetako gas-kontzen-
trazioa izar berriak sor-
tu ahal izateko eman ohi
den lehen urratsa da.
Arretaz segitu beharko
dugu prozesuaren bila-
kaera. Agian hurrengo
alean izar berri bat sor-
tu dela esan ahal izango
dizuegu. 

alileo zundak bida-
litako informazioa
uste baino eman-
korragoa suerta-

tzen ari da. New Yorke-
ko Cornell Unibertsita-
teko ikerlariek, esatera-
ko, Galileok emandako
datuetan oinarritu dira
Ida asteroideari buruz
orain arte genekiena
osatzeko. Ikerketa ho-
rri esker, esaterako,
Idaren inguruan 1,6 ki-
lometroko diametro-
dun satelitea dabilela
jakin ahal izan dugu.
New Yorkeko ikerla-
rien iritziz, Dactyl ize-
neko satelitea Koronis
asteroide-gerrikoaren
jatorri berekoa omen
da. Ida asteroideak zer-
gatik erakarri eta bere
inguruan jira-bira jarri
ote duen argitzeko, be-
rriz, ikerlariek Koronis
asteroide-gerr ikoan
gertatu ei zen leherketa
bortitza darabilte hipo-
tesi gisa.

oiko irudian azal-
tzen dena ez da
egiazko kohetea,
Europako Elkarte-

ak 1996an espaziora bi-
daliko duen kohetearen
maketa baizik. Bourget
hirian burutu berri den
Aeronautikako Nazio-
arteko Azokan aurkez-
tu zuten maketa hori
eta jendaurrean azaldu
zuten zein lan egin
beharko duen Ard ize-
neko koheteak dato-
rren urteko udaberrian.
Izan ere, orduan jaurti-
ko dute espaziora ko-
hetearen babesgarri gi-
sa erabiltzen diren ma-
terialen portaera azter-
tzeko. Zehatzago, ko-
hetea atmosferan sar-
tzean sortzen diren
erreakzioak aztertzea
eta horiei aurrea har-
tzea izango da Ard
kohetearen bidaiatik
ikerlariek aterako du-
ten irakaspena.

Besteak beste, sateliteak ohi baino orbita
altuagora jaurtitzeko modua eskainiko du

kosmodromo berriak.

Astronomoek arruntzat
jotzen dituzte
unibertsoan gertatzen
diren talkak.

Irudian ikusten den maketari dagokion
kohetea, koheteen babesgarri gisa
erabiltzen diren materialen portaera
aztertzeko erabiliko da.


